
Isidro
Larrañaga
orkestrak
Disneyland
Parisen joko du
Aukeraketa prozesu baten ondoren, Tolosako
akordeoi orkestrakoei emanaldia egiteko deitu
diete; «ilusioz» ari dira saioa prestatzen q2

DAmaitu dira Ugarteko jaiak.Amezketako auzoan ekitaldi ugari izan
dira asteburuan zehar. Herenegun bukatu zituzten jaiak, baina lehenago ingurutxoa
dantzatu zuten, herri kirol saioa izan zen, Laja eta Landakandaren emanaldia...q5

Euskal jai jendetsuek
hartu dituzte Ikaztegieta
eta Anoeta, asteburuan
Bertako produktuak erosteko aukeraz gain, nola egiten diren ikusi ahal
izan da: Ikaztegietan mondejoak egin zituzten, eta Anoetan saskiak q4

Anoetan Donostiako joaldunak izan ziren, eta Ikaztegietan gazta dastatzen ikasi zuten. HITZA-R. CALVO

Unai Otaño aizkolari
ibartarrak erraz lortu
du lehen mailara
igotzeko txartela
Helburua «hoberenekin aritzea» zela eta hori
eskuratu duela dio Otañok, bigarren mailako
txapeldunak; Rekondo leitzarra ere igo da q6

PSE-EE: «Tolosa
atzera bidean
jarriko du udal
gobernuak» 
Bilduren eta Aralarren
jardueraz «kezkatuta»
dagoela adierazi du 
alderdi sozialistak q3

Jon Gonzalez
Bidebide Ibiza taldeko entrenatzailea

«Eskualdean 
gero eta afizio
handiagoa dago»
Tolosako saskibaloi taldeak
mailari eustea du helburu
Elkarrizketa q7



I. Garcia 

Gpuntua Gipuzkoako Bertsolari
Txapelketako final zortzirenak
amaitu dira eta, horrenbestez, fi-
nal laurdenetara pasatu diren
bertsolariak erabakita gelditu
dira. Eskualdetik Amaia Agirre
billabonatarrak eta Unai Muñoa
berrobitarrak egin dute aurrera.
Txapelketatik kanpo gelditu dira
Oihana Iguaran amasarra, Beñat
Iguaran billabonatarra eta Adur
Goristidi abaltzisketarra. 

Zazpi saiotan parte hartu dute
final zortzirenetan aritu diren 42
bertsolariak. Guztira 24 sailkatu
dira: saio bakoitzeko irabazlea,
eta horiez aparte puntu gehien
lortu duten 17 bertsolariak. 

Amaia Agirrek 482,5 puntu lor-
tu zituen Andoaingo saioan, eta
irabazleez gain puntu gehien lor-
tu dituenen artean bosgarrena
izan da. Unai Muñoak 454 puntu
eskuratu zituen Lazkaoko saio-
an, eta justu-justu sailkatu da,
puntu gutxienekin aurrera egin
duen bertsolaria izan baita. 

Adur Gorostidik Lazkaoko
saioan parte hartu zuen eta 432,5
puntu jaso zituen. Beñat Iguara-
nek 415,5 jaso zituen saio berean.
Oihana Iguaranek 412 puntu es-
kuratu ditu asteburu honetan La-
sarte-Orian izan den saioan. 

Gpuntuaren hurrengo fasea, fi-
nal laurdenak, hilaren 22an hasi-
ko dira. Oñatin izango da lehen
saioa, eta Jexux Mari Irazu la-
rrauldarrak bertan hasiko du txa-
pelketako bere ibilbidea. Hilaren
23an, final laurdenetako beste
saio bat egingo dute Villabonako
Olaederra kiroldegian. Agirre hi-
laren 29an ariko da, Hondarri-
bian, eta Muñoa azaroaren 6an,
Azpeitian. 

Amaia Agirre eta
Unai Muñoa
Gpuntuko final
laurdenetan
ariko dira

Adur Gorostidi, Beñat
Iguaran eta Oihana
Iguaran Gipuzkoako
Bertsolari Txapelketatik
kanpo geratu dira

Imanol Garcia Tolosa

Hiru hamarkada pasatu dira le-
hen kontzertua eman zuenetik
Isidro Larrañaga Akordeoi orkes-
trak. 1980ean izan zen, Tolosan
egindako Kilometroetan, hain
justu. Ordudanik hainbat aldiz
joan dira Europara, batez ere na-
zioarteko lehiaketetan parte har-
tzera, eta emaitza bikainak lortu
dituzte. Oraingoan, beste erronka
bat dute esku artean, eta «ilusioz»
egiten diote aurre: hilaren 30ean
kontzertua emango dute Disney-
land Paris aisialdi parkeko Video-
polis aretoan. 

Aukeraketa prozesu bat pasatu
behar izan dute kontzertua ema-
teko. «Hasieran curriculuma bi-
dali genuen», azaldu du Isitxo La-
rrañaga orkestrako zuzendariak.
«Aurrera egin genuen eta irudiak
bidaltzeko eskatu ziguten ondo-
ren. Prozesu hori ere gainditu ge-
nuen eta, azkenik, entzunaldia bi-
daltzeko eskatu ziguten. Hortik

lau egunetara baiezkoa jaso ge-
nuen». 

Orkestrako partaideak ostira-
lero elkartzen dira Topic-eko gela
batean. «Ez da erraza astero el-
kartzea entseguak egiteko. Gero
eta emanaldi gutxiago egiten
dira, eta horrelako aukera izatea
ez da erraza», dio zuzendariak. 

Disneyland Pariseko kontzer-
tuak «asko motibatzen» diela
azaldu dute orkestrako kideek:

«Kontzertu osoa eman behar
dugu. Ez da lehiaketetan bezala,
horietan derrigorrez obra batzuk
jo behar dira, konplexuak dire-
nak eta akatsak erraz nabaritze-
ko. Emanaldi honetan guk auke-
ratutako obrak joko ditugu». 

Saio orekatua egin nahi dute:
obra errrazak eta konplexuagoak
joko dituzte. «Gozatzeko kontzer-
tua izango da, maila ona eman eta
ondo pasatzeko», dio Larraña-

gak. Akordeoilariekin batera, te-
klatu-joleak eta perkusionistak
ere izango dira. «Lehenengo obra
Agurra izango da, eta dantzariek
ere parte hartuko dute», nabar-
mendu dute orkestrakoek. 

Emanaldia «sari gisa» hartzen
dute musikariek, entseguetan
egiten duten esfortzua jendeau-
rrean erakusteko. Eta jendeak go-
zatzeko, kontzertua prestatzen ja-
rraituko dute, ostiralero.

Kontzertua prestatzen, «ilusioz» 
Isidro Larrañaga
Akordeoi Orkestrak
kontzertua emango du
hilaren 30ean
Disneyland Parisen

Isidro Larrañaga Akordeoi Orkestrako kideak, aurreko ostiralean, Topic-en entsegua egiten. I. GARCIA

Joxe Luis Urdangarin eta Xabier Sabalza, aurkezpenean. I. GARCIA

I. Garcia 

Lehiberrik Informazio eta Komu-
nikazio Teknologien III. Astea an-
tolatu du, Tolosaldea Garatzenen
eta Enpresa Digitalaren lagun-
tzarekin. Enpresariak eta langile-
ak teknologi berriek eguneroko- an eskaintzen dituzten aukeretaz

jabetzea du helburu IKT asteak,
eta jardunaldien bultzatzaileek
teknologia mota horietan treba-
tzeko deialdia luzatu dute. Jardu-
naldien aurkezpena Joxe Luis Ur-
dangarin Tolosaldea Garatzene-
ko kudeatzaileak eta Xabier
Sabalza Eusko Jaurlaritzako Be-
rrikuntzaren eta Informazio Gi-
zartearen zuzendariak egin zu-
ten.

Hilaren 17tik 21era izango da
astea, eta hiru esparrutara zabal-
dutako ikastaroak izango dituzte:
goizean, enpresei zuzendutakoa;
eguerdian, komertzioari; eta
arratsaldean, pertsona orori.

Euskaltel Fundazioko autobus
bat izango da, egun bakoitzean es-
kualdeko industrigune batean
eta 21ean Tolosako Triangulo pla-
zan. Bertan langileek jaso ahalko
dituzte ikastaroak. Komertzioei
zein pertsona orori zuzendutako
ikastaroak, berriz, Tolosako KZ-
gunean emango dira. Iaz 200 la-
gun inguruk parte hartu zuen
IKT Astean eta aurten ere espero
dute kopuru horretara iristea.

Formakuntza saioetan parte
hartu nahi dutenek 943 65 45 01 te-
lefono zenbakira deitu edo enpre-
sa@tolosaldea.net helbidera ida-
tzi dezakete. Parte hartzaileen ar-
tean iPad bat zozketatuko dute.

IKT astearen eragileek teknologia
berrietan trebatzeko dei egin dute 
Enpresei, komertzioei
eta pertsona orori
zuzenduta, Lehiberrik
III. IKT astea antolatu
du hilaren 17tik 21era

Eskualdeko hiru dantzari
bikote Seguran lehiatu dira

TOLOSALDEA ›Euskal Herriko
35. Dantza Txapelketa egin
dute asteburuan, Seguran
(Gipuzkoa). Hamar bikote aritu
dira lehian, tartean hiru eskual-
dekoak. Horietako bi neskez
bakarrik osatua zegoen: Itziar
Doyharzabal ibartarrak eta
Amaia Luluaga anoetarrak zaz-
pigarren egin zuten, 93,50 pun-
turekin; eta Goreti Galarraga
ibartarrak eta Maria Camarero
tolosarrak hamargarren egin
zuten, 80 punturekin. Beste
bikoteak, Iker Sanz lezoarrak
eta Lierni Kamio billabonata-
rrak osatua, seigarren bukatu
zuen, 99 punturekin.

Ezker abertzaleak batzarra
deitu du gaurko

ALEGIA ›Ezker abertzaleak
herri batzarra deitu du gaurko.
19:30ean elkartuko dira, udale-
txean. Gaur egungo prozesua-
ren berri eman eta azken hila-
beteetako ondorio politiko
nagusiak jorratuko dituzte
batzarrean. Herritar guztiei ber-
tara joateko gonbita luzatu
diete.

DLaburrak



Inbaditzaileak

J
ada gure artean daude, kolo-
re xarmangarriarekin eta
itxura politarekin erakar-

tzen gaituzte. Liluraturik gera-
tzen gara beraien itxurari begira,
eta gutxi pentsatuta, geure etxee-
tara eramaten ditugu eta kontu-
ratzerako arazo bihurtzen dira.

Eta ez naiz ari Tolosako baba-
rrunetaz eta beraiek sortzen di-
tuzten arazo haizetsuez, espezie
inbaditzaileei buruz ari natzai-
zue. Nahiz eta jendeak ez dion ga-
rrantzi gehiegirik ematen, espe-
zie inbaditzaileak benetako arazo
bihurtu baitira azken hamarka-
detan.

Espezie inbaditzaile bat, beste
kontinente edo herrialdetik eto-
rritako espezie bat da, non gure
kliman egokitu dena eta preda-
tzailerik ezean, neurri gabe ugal-
du dena. Espezie hau edozein bizi-
dun izan daiteke: landare bat,
onddo bat edo animalia bat, eta
beharrezko neurriak ez badira
hartzen, plaga bat izatera iritsi
daiteke, honek dakarren arazo
ekonomikoekin. Hala ere ez dago
itxaron beharrik plaga izatera
arte beraiek sortutako arazoak
ikusteko. Hemen, gurean, gaur
egun ditugun espezie inbaditzaile
batzuen adibideak.

Irungo Txingudiko hezegunee-
tan, berebiziko arazo bihurtu da
Koipua (Myocastos coypus) izene-
ko arratoi erraldoia, eta erraldoia
esaten dudanean 10 kg-ko anima-
li handi eta iletsuaz ari naiz hitze-
giten. Bere jatorria Hegoameri-
kan dago eta bere larruazalagatik
ekarri zen Euskal Herriko hazte-
gietara, non bertatik ale batzuek
ihes egin omen zuten. Arratoitzar
honi ikaragarri atsegin zaio ura
eta uraren alboan hazten den lan-
daredia, eta Txingudiko hezegu-
neko landaredian eta alboko ba-
ratzetan kalte handiak eragin
ditu. Koipuen gehiegizko popula-
zioa jaisteko, koipuak harrapatze-
ko tranpak ipintzen dira, eta
hauek ez badute funtzionatzen,
zuzenean tiroz akabatzen dira.

Sailkapen honetako bigarren
postua Pampa-belarrari (Cortade-
ria selloana) emango diogu. Ziur
zure etxetik oso gertu baduzula
belar luzanga hau, luma moduko
bat duena puntan. Landare hau,
lehen indianoek Argentinatik
ekarri omen zuten lorategiak
apaintzeko, kanpokoa beti hobea

izaten omen delako... Gaur egun
milioika euro ari gara gastatzen
belar hau gure artetik kentzeko,
izan ere, belar hau jaiotzen den le-
kuan ez da beste belarrik jaio-
tzen. Zenbat eta Panpa-belar
gehiago izan, bertako landare gu-
txiago izango dugu, eta honek au-
rrera jarraitzen badu, Euskal He-
rri osoa Panpa-belardi itsusia
bihurtuko da. Belar hau ezabatze-
ko teknikak Bizkaian ari dira pro-
batzen, normalean moztu eta
erre egiten dute, bere hazien za-
balkuntza ekidinez.

Hirugarren postua, etorkizu-
neko plaga izango den animalitxo
iletsu polit eta xarmangarri bati
emango diogu. Gaur egun ez da
plaga bat, baina inbaditzaile bi-
kaina da eta ziur nago hemendik
urte pare batera arazo bilakatuko
dela gure inguruetan. Animali-
txo polit hau, mapatxea (Procyon
lotor) da. Ugaztun hau orojalea
da, edozein zerrikeria jaten du,
belar, haragi, landare, hildako
animalia,... berdin dio. Nik uste
gatzik gabeko brokoli egosia ere
jango lukeela!

Lagun bizkaitar bat badut, bere
etxera mapatxe-kume xarmanga-
rri bat ekarri zuena. Mapatxeak
gu bezalaxe bost behatz ditu eta
nire lagunaren mapatxe honek,
hilabete baten bueltan, iturriak
irekitzen, gasa pizten eta gaueko
ordu txikitan musika topera jar-
tzen ikasi zuen. Nire laguna ez da
biologoa eta mapatxea baso bate-
an utzi zuen eta nire lagun honek
bezala bizkaitar askok ere berdi-
na egin zuten. Gaur egun Gorliz
inguruko basoetan mapatxe po-
pulazio egonkor bat omen dago
eta urtetik urtera handiagoa
omen da beren kopurua.

Eta katastrofista izan gabe,
hona hemen biologo xume batek,
zutabe xume honetan ematen di-
zuen aholkua. Ez erosi animalia
edo landare exotikorik. Maskota
moduan animalia exotikoren bat
erosten baduzu, lehenik eta behin
esteriliza ezazu badaezpada ere.
Noizbait berarekin aspertzen ba-
zara, ez ezazu kanpoan askatu...
Koipua saltsan eta mapatxe errea
oso onak omen dira kolesterola
jaisteko! Eta kolesterola jaisteko
beste erremedio bikaina, niri
idaztea da bioaniztasunetik@hot-
mail.com helbidera. Zuen mailen
zain egongo naiz.

Bioaniztasunetik
Jon Ander Galarraga
Biologoa

Iñigo Terradillos Tolosa

PSE-EEren arabera, gauzak alda-
tzen ez badira «galdutako urteak»
izango dira ondorengo laurak To-
losarentzat. Bilduk eta Aralarrek
osaturiko udal gobernuari
proiektuak geldiaraztea eta iriz-
pide politikorik ez izatea egotzi
dio. Udal gobernuak udalean iga-
ro dituen lehen 100 egunen ingu-
ruko txostenak dioenarekin «kez-
katuta» daude, «Tolosa atzerako
bidean jarriko dutelako».  

Bilduk eta Aralarrek osaturiko
udal gobernuaren lehen 100 egu-
nen balantzea egiteko agerraldia
egin zuen atzo PSE-EEk. Euren
ustez, «krisiaren aitzakian»
proiektuak «geldiarazten» ari
dira, eta horrek asko kezkatzen
ditu. «Antton Izagirreren garaiak
ekartzen dizkigu gogora. Lau
urte haietan ez zen proiekturik
martxan jarri, eta Tolosak lau
urte galdu eta atzera egitea beste-
rik ez zen lortu», azaldu zuen Os-
car Renedo alderdikideak.
«2008tik gaude krisi egoeran, bai-
na gauzak egiten jarraitu dugu».  

Proiektuak martxan izatea
«derrigorrezkoa» da PSE-EEren
ustetan. «Horretarako, finantzia-
zioa aurkitu behar da, batez ere
erakundeetan, eta udal gobernua
hori kudeatzeko dago. Baina ez
dute erakundeetara jotzen, eta
euren kolore berekoa den Aldun-
diak ez du dirurik ezertara bide-
ratu nahi». 

Lehiberri eta Berazubi
Egun martxan dauden proiek-
tuak aurreko gobernuak abiara-
zitakoak direla azaldu zuen Jose
Ignacio Asensio PSE-EE alderdi-
ko zinegotziak, eta abian jarri
asmo dituzten bakarrak Lehibe-
rri eta Berazubiko estadioa direla
gogora ekarri zuen. «Espainiako
Gobernutik finantziazioaren zati
bat ziurtaturik dago, baina ez

dute erantzuten Aldundiak nola-
ko parte hartzea izango duen ho-
rietan». Alderdi sozialistaren ara-
bera, bide honetatik jarraituz
gero, «Tolosa leku pribilegiatu ba-
tean egotetik, Gipuzkoako azken
postuetara pasako da».  

Herritarren parte hartzea
Herritarren parte hartzea ere
udal gobernuaren ahotan «eten-
gabe» darabiltela azaldu zuten
agerraldian. «Gu horren aldeko-
ak gara, baina, arautua egon be-
har du, eta ezin da gai konkretu
batzuetarako soilik erabili». 

Bestalde, udaletxeko balkoitik
zintzilik dauden ikurren ingu-
ruan ere izan zituzten hitzak. Eu-
ren ustez, «herritar guztiek ez
dute eskubide bera nahi diren
ikurrak jartzeko bertan».

PSE-EEk uste du egungo 
udal gobernuak Tolosa
atzeraldira bultzatuko duela
«Kezkatuta» daude
Bilduk eta Aralarrek
osaturiko udal
gobernuak «proiektuak
geldiarazi dituelako»

Jose Ignacio Asensio eta Oscar Renedo, atzoko agerraldian. I. TERRADILLOS

San Esteban auzoko kultur asteari eman diote
hasiera. Hain zuzen ere, larunbatean Leitzarango
jaitsiera egin zuten txirrinduz auzoko haur nahiz
helduek. Leitzatik Tolosarako ibilbidea egin eta
gero, bazkaria egin zuten elkartean. Hamaika eki-

taldi izango dituzte urriaren 16ra bitarte, kultur as-
tea bukatu arte, alegia. Horien artean, nabarmen-
tzekoa bihar egitekoa den XXIV. Herri Krosa. Kul-
tur astean ohiko hitzordua da, eta iazkoan, esate-
rako, 351 lagunek bukatu zuten.HITZA

SAN ESTEBANGO KULTUR ASTEA ABIAN

Irudia qTolosa

Koipua izeneko arratoia. HITZA

Laskorain ikastolak Sakramentinoetako eraikina inau-
guratzeko ekitaldia burutu zuen larunbat goizean. Ber-
tan ikastolako zuzendari, irakasle eta ikasleez gain, gu-
raso, ikasle ohi, eta orokorrean «lagun» asko elkartu zi-

ren. Urte bete eta gero, hortaz, ikastolako ikasleek erai-
kin berri eta modernoaz gozatzeko aukera izango dute
aurrerantzean. Burututako inbertsioa ordaindu ahal
izateko, 2013ko Kilometroak antolatzea egokituko zaio

Tolosako ikastolari. Larunbatean gerturatutakoek erai-
kineko 10 gelak ikusteko aukera izan zuten, baina gai-
nontzekoek ere badute aukera, larunbata arte 17:30etik
18:30era, bisita gidatuak egingo baitituzte.R.CALVO

SAKRAMENTINOETAKO ERAIKINA INAUGURATU DUTE

Tolosa q

Tolosa q

Tolosako Trianguloa plazan ekoizle ekologikoen produktuak,bigarren eskuko materia-
la,eta artisauen zein material birziklatuarekin eginiko lanak biltzen zituen azoka bisita-
tu ahal izen larunbatean,egun osoan zehar.EkoBiraren zazpigarren geralekua izen zen
Tolosakoa,eta kontsumo jasangarria sustatzea izan zuen xede.Lorategien Nazioarte-
ko Jaialdira eta Tolosa Berdez ibilbidera bisita gidatuak ere egin zituzten. R.CALVO

KONTSUMO JASANGARRIAREN ALDE

Leaburu-Txarama q

Azoka eguna izan zuten herenegun Leaburun. Hirugarren aldiz Ganadu, Artisau eta
Barazki Azoka egin zuten frontoian, eta bertako produktuez gain, Nafarroakoak ikusi
eta erosteko aukera izan zen. Trikitilariak ere izan ziren giroa alaitzen. Azoka amaitu
eta gero bazkaria egin zuten frontoian bertan. HITZA

GANADU ETA BARAZKIAK NONAHI 

Rebeka Calvo 

Euskal jaiak ospatu dituzte aste-
buru honetan Ikaztegietan eta
Anoetan. Ikaztegietan larunbat
goizean izan zuten jaia, eta berta-
ko produktuak biltzen zituzten
postuekin batera, herriko Marti-
na Garmendiarekin mondejoak
egiten ikasi ahal izan zuten berta-
ratutakoek. Oñatiko Artzai Esko-
lako kide batek ere, gazta nola egi-
ten den erakutsi zuen, eta nola
dastatzen zen ere azaldu zien in-
guruan bildutakoei. Haurrek be-
ren aldetik, egur eta eskulan tai-
lerretan hartu zuten parte.

Anoetan aldiz, igandean ospa-
tu zuten Euskal Jaia. Laugarren
edizioaren aurrerapena, hala ere,
bezperan egin zuten, larunbate-
an, II. Urrezko Segapotoa Sega
Txapelketa jokatu baitzuten Aro-
zetxea baserriko zelaian. Guztira
zortzi segalarik hartu zuten par-

te, eta Joseba Agirrezabala izan
zen belarra azkarren eta txuku-
nen ebaki zuena. Agirrezbalak 4
minutu eta 5 segundo behar izan
zituen. Oier Urkola, Karmelo Ira-
zusta, Iñigo Iturriotz, Aitzol Esna-
ola, Joaquin Garmendia, Inaxio
Sarasola eta Igor Sarasola sailka-
tu ziren ondoren. 

Euskal Jaia, hala ere, herene-
gun izan zen. Herri txistularien
kalejirak eman zion hasiera festa
egunari, eta hemen ere eskualde-
ko baserritar zein artisauen pos-
tuak egon ziren. Era berean, era-
kustaldiak ere izan ziren; arto
azaleko eskulanak nola egiten di-
ren ikusi ahal izan zen Errezilgo
Bittori Otaegiren eskutik eta Ma-
txinbentako saskigileak, Iñaki
Agirrezabalak, saskiak egiten
erakutsi zuen. Egun guztian triki-
tilariak, joaldunak, eta txalapar-
tariak izan ziren. Baita Loatzo
musika eskolako musikariak ere.
Bildutako postu guztien artean
politenari saria eman zioten, Ba-
rraren belarritako postuak esku-
ratu zuelarik. Arratsaldean Izeta
aita-semeak izan ziren harri jaso-
tzen, eta eguna bukatzeko talogi-
leak izan ziren eta erromeria Ze-
suma taldearekin.

Giro aparta Anoetako eta Ikaztegietako euskal jaietan
Bertako produktuak
izan ziren nagusi
larunbateko
Ikaztegietako jaian, eta
Anoetan, herenegun

Martina Garmendia izan zen Ikaztegietan, mondejoak egiten, eta baita Oñatiko Artzain Eskolako kide bat ere.R. CALVO

Agirrezabalak saskiak egiten erakutsi zuen Anoetan, eta Barrak jaso zuen postu politenaren saria.HITZA

Bigarren aldiz egin dute Anoetan, Urrezko Segapotoa txapelketa.R. CALVO

Tolosa q

Atzoko atseden eguna eta gero,
gaur arratsaldean hasiko dira
berriz ere, Berazubi auzoko
jaiak. 18:00etan txokolate jatea
egingo dute, 19:00etan Jon Ma-
gic ikusteko aukera izango da,
21:30ean zahagi sagardoa egin-
go dute, eta 00:00etan Expre-
so 4, Ras Migel & Tafari, eta Dj
Duboa taldeen kontzertuak
izango dira. R.CALVO

JAIAK EZ DU
ETENIK

Amezketa q

Asteburuko ekitaldiekin agurtu dituzte Amezketako Ugarte auzoko jaiak.Haurrek puz-
garriak izan dituzte frontoian,eta zaldian ibilalditxoak egiteko aukera ere izan dute.
Hereneguneko txakolin dastatzean,herri kirol saioan eta Laja eta Landakandaren tri-
kiti emanaldian ere jende asko izan zen.Era berean,Amezketako Guraso Elkartearen
eskutik txerriak zozketatu zituzten,eta 42 eta 58 izan dira zenbaki saridunak. R.CALVO

BUKATU DIRA UGARTEKO JAIAK

Amasa q

Giro beroa zegoen larunbat arratsaldean Amasako pilotalekuan. Urriko kultur pro-
gramazioaren barruan, pilota partidak izan ziren eta ondoren, txakolin dastatzea ere
egin zuten plazan. Pilota partidak Garfe eta Uxo-Toki Elkarteak antolatu zituzten, eta
lau t’erdiko partidan Kokak eta Bengoetxea VII.ari irabazi zion, eta binakakoan, Mikel
Goñi-Eskudero bikoteak Mendizabal-Lasa III.ari irabaztea lortu zuten. R.CALVO

PILOTA PARTIDAK ETA TXAKOLINA

Eneritz Maiz Asteasu

Igandean jokatu ziren Asteasuko
Usarrabi pilotalekuan Bigarren
Mailako  Aizkora txapelketako fi-
nala eta nesken lokotxak biltzeko
finala. Jende asko gerturatu zen
pilotalekura. 

Aizkoran, ez zen ezustekorik
izan, bi kana-erdiko, bi 60 ontzako
eta beste bi oinbiko erdibitu be-
har izan zituzten sei aizkolariek.

Faborito zen Unai Otaño ibarta-
rrak erraz lortu zuen lehen mai-
lara igotzeko txartela. Berarekin
batera, hurrengo urtean onenen
artean ariko da Jon Rekondo lei-
tzarra ere. Bigarren sailkatu zen
hau, eta bere herrikide Olanok
bosgarren postuan amaitu zuen
saioa. Hirugarrena Erasun, ja-
rraian, Mugertza II.a eta azkena
Mugertza III.a sailkatu zen.

Unai Otañok, egindako saioa-
rekin eta denborarekin «oso gus-
tura» dagoela adierazi du.  Lehen
enborra ebakitzea kosta bazi-
tzaion ere, «bigarrenean harra-
patu nuen Rekondo, eta hortik
aurrera, pixkat bat kontrolatuta
eraman nuen saioa» azpimarratu
du aizkolariak. 

Otaño: «Hoberenekin aritzea
zen helburua, eta lortu dut»
18:27ko denbora eginez
lortu zuen lehen
mailara pasatzeko
txartela; berarekin
batera Rekondo igo da 

Geldialdiaren ostean, denbora
asko kosta zaiola errekuperatzen
gogora ekarri du. «Dezente kosta-
tu zait errekuperatzea. Hernia
diskal puntua ere badut, eta ge-
rritik ere gaizki ibili naiz. Mora-
lez ere baxu antzera egon naiz,
baina errekuperatu naiz» gaine-
ratu du.  Behin txapela eskuratu-
ta,  «hurrengo urtean hoberene-
kin aritzea zen helburua, eta  lor-
tu dut» dio.  

Josune Gorostidi, bigarren 
Euskal Herriko Lokotx biltzeko
finala Asteasun jokatu zen. Az-
ken urteetan bezala, Maika Ariz-
tegik eskuratu zuen txapela. Bi-
garren Josune Gorostidi txara-
marra sailkatu zen.

Iñaki Egizabal Tolosa

Sona handiko aurkari baten bisi-
ta jaso zuten: Castro Urdiales
kantabriarrarena. Osagai bikain
hauekin ezin zuen ezerk huts
egin eta Usabalera bilduriko zale-
tu kopurutsuak festa apartaz go-
zatu zuen larunbatean. Errema-
tea ikastolakoen 8-3ko garaipena
izan zen.

Partida oso zaila suertatu zen.
Bisitariak 0-2 aurreratu ziren ha-
sieran eta etxekoek ahalegin itze-
la burutu behar izan zuten parti-
dari eutsi ez ezik, markagailuari
itzulipurdia emateko. Lander Ca-
mio birritan eta Murgi izan ziren

golegile. Asteasuarra tabernak
babestutako zozketaren ostean,
kantabriarrak jaun eta jabe izan
genituen berriro minutu luzez.
Eraso posizionaleko kokapenare-
kin min handia egiten zieten tolo-
sarren defentsa zonalari eta asko
sufritu behar izan zen abantailari
eusteko.

12 minuturen faltan ordea par-
tida erabat aldatuko zen. Telle-
riak laugarrena egin zuen zuhur-
tziaz eta segidan Castrotarrek
atezain jokalaria kantxaratu zu-
ten. Erabaki honek ordura arte
ate bakarrean ziren gol aukerak
bi ateetara zabaldu zituen eta ar-
gienak noski horitxoentzat ziren.
Endika atezainak egin zuen bos-
garrena, Otxoak seigarrena eta
kantabriarren hirugarrenari, Zu-
billagak eta berriro Telleriak
erantzun zieten behin betiko 8-
3koa ipiniaz. Sei puntuko altxorra
zakuan, mailari eusteko helbu-
ruarekin, gustura amaitu zuten.

Laskorainek 8-3 hartu du
mendean Castro Urdiales
Asteburu honetan
Laskorain taldeak 
Colo Colo Rigar
taldearen aurka jokatu
beharko du partida

AIZKORA
EUSKAL HERRIKO 
II. MAILAKO TXAPELKETA
Finala
1. Unai Otaño 18:27
2. Jon Rekondo 19:50
3. Ander Erasun                          22:39
5. Arkaitz Olano 23:52

LOKOTX BILTZEA
EUSKAL HERRIKO
TXAPELKETA
Finala
1. Maika Ariztegi                         07:24
2. Josune Gorostidi 08:00
3. Naiara Ferran                        08:50
4. Itxaso Hernandez              09:23

MENDI DUATLOIA
ZUBIETAKO MENDI
DUATLOIA
1. Jon Erguin 1:12:37
2. Luis Mari Urizar 1:15:49
3. Endika Garzia 1:17:09

ARETO FUTBOLA
BIGARREN B MAILA 
Laskorain-Castro Urdiales   8-3

Sailkapena
1. Laskorain 6 p.
2. Ebro Sala              6 p.
3. Atenea ikusnet             6 p.
4. Zierbena                     4 p.

HIRUGARREN MAILA 
Sestao C.F.S.-Egintza
Transportes Lakuntza 9-3
Ibarra-Inter Eder Kafetegia  4-0 

Sailkapena
1. Sestao 9 p.
2. Bilbo 9 p.
3. Gora 6 p.
5. Ibarra 6 p.
14. Egintza Transportes
Lakuntza 2 p.

GKirol emaitzak

EUSKAL LIGA 
Tolosala/Hirukide-Tolargi 2-1
Sasikoa-Eskolapioak                 0-4

Sailkapena
1. Tolosala/Hirukide 9 p.
2. Mamarigako 9 p.
3. Uxoa                                                   6 p.
4. Tolargi 6 p.
5. Eskoriatza                                       6 p.
6. Eskolapioak 6 p.
7. EHU Campus Alava                4 p.

FUTBOLA
ERREGIONAL OHOREZKOA 
Roteta-Tolosa 0-3

Sailkapena
1. Tolosa 12 p.
2. Berio          11 p.
3. Real Union Club      11 p.
4. Anaitasuna        11 p.

ERREGIONAL 
PREFERENTEA 
S.T. Lizeoa-Tolosa B 0-1
Intxurre- Ilintxa                                1-1

Sailkapena
1. Astigarrako                   15 p.
2. Beti Ona                   13 p.
3. Ostadar        12 p.
4. Mariño 12 p.
5. Tolosa B 10p.
6. Usurbil 9 p.

Sailkapena
1. Anaitasuna                   12 p.
2. Mutriku         11 p.
3. Soraluze          11 p.
4. Getaria                    8 p.
14. Intxurre 5 p.
15. Eibartarrak       2 p.

SASKIBALOIA
E.S. Velaz Oncineda                       57
Bidebide Ibiza 73

SALGAI
]Etxebizitza. Tolosako alde za-
harrean 55 metro karratuko ati-
ko rustikoa salgai. Bi logela, su-
kaldea, egongela eta komuna
ditu. Terraza ikusgarria du, eta
berritua dago. Interesa 
dunek deitu 943 57 13 87 telefo-
no zenbakira.
]Etxebizitza. Etxe adosatu Tolo-
san. Eguzkitsua, lau gela, bi bai-
nugela, komuna, egongela-jan-
gela handia, sukaldea, bi auto-

Iragarki laburrak

rentzako garajea, txokoa, jardina
eta trastelekua ditu. Interesa-
tuek deitu, 678 267 657 telefono
zenbakira.

LANA
]Sukaldaria. Tolosaldeko taber-
na batean sukaldari euskalduna
behar da asteburuetan lan egite-
ko. Interesatuek, bidali argazki-
dun curriculuma lizerreta@ya-
hoo.com helbidera. 
]Estetizista. Tolosan lan egite-

ko estetizista bat behar da. Inte-
resatuek deitu 625 70 50 62 te-
lefono zenbakira.  

BESTERIK
]Bainuak. Zure bainua dutxaga-
tik aldatu nahi duzu? Guk 8 or-
dutan egingo dizugu. Dutxa Be-
rri, Gudarien Enperantza, 3 Her-
nani. Interesatuek deitu 943 33
27 29 edo 680 44 22 19 telefono
zenbakietara. Edo begiratu
www.dutxaberri.com helbidean.

E. Maiz Tolosa

Hawaiiko Kona irlan Ironman
World Championship 2011 jokatu
da. Aimar Agirresarobe tolosa-
rrak orokorrean 133. postuan bu-
katu zuen, eta 30-34 urte artekoen
artean 36. postuan. 3,8 km ige-
rian, 180 km bizikletan eta 42,195
km korrika egiteko, 09:22:53  be-
har izan zituen.  Ozeano gogorre-
ko olatuak eta labaz hornitutako
ibilbide gogorra gainditzeko,
bero eta hezetasun handiari au-
rre egin behar izan zioten.

133. postuan
bukatu du Aimar
Agirresarobek
Hawaiiko
Ironman proba 

Proba guztia egiteko
09:22:53 denbora behar
izan zuen; 30-34 urte
artekoen artean 36.
postua eskuratu zuen

E. Maiz 

Hasi da Lau t’erdiko txapelketa,
eta Ekaitz Saralegi amezketarrak
eta Mikel Olaetxea lizartzarrak
aurrera egitea lortu dute. Mikel

Idoate eta Patxi Ruiz nafar pilota-
riak utzi dituzte txapelketatik
kanpora. Aritz Lasa eta Berasalu-
ze VIII.ak ere txapelketan aurrera
jarraituko dute.

Olaetxeak larunbatean jokatu
zuen partida Patxi Ruizen aurka,
eta 13 tantotan utzi zuen aurka-
ria, aurrerako txartela eskuratuz.
Ez zuten batere partida ona joka-
tu, ez batak eta ezta besteak ere,
huts egiteak izan ziren nagusi. 

Hurrengo partida larunbatean
jokatu beharko du lizartzarrak,

eta Oinatz Bengoetxea leitzarra
izango du aurkari. Partida Labri-
ten izango da. Leitzarra eta lizar-
tzarra nor baino nor lehiatuko
dira, eta irabazleak, Juan Marti-
nez de Irujo izango du zain. Parti-
da hau hurrengo asteburuan
izango da.

Igandean, berriz, Ekaitz Sarale-
giren txanda izan zen, eta Idoate-
ren aurka jokatu zuen. 22 eta 11ko
markagailuarekin, amezketa-
rrak Txantreako gaztea txapelke-
tatik kanpo uztea lortu zuen.  Sa-

Saralegik eta Olaetxeak lehen partida gainditu dute
Mikel Idioate eta Patxi
Ruiz utzi dituzte
txapelketatik kanpora;
Xala eta Bengoetxea
VI.a dituzte zain 

E. Maiz Tolosa

Jon Gonzalez da Bidebide Ibiza
saskibaloi taldeko entrenatzai-
lea. Gaztea izan arren, aurtengoa
hirugarren denboraldia izango
du. Asteburuan, Lizarran jokatu
dute partida E.S. Velaz Oncineda-
ren aurka, eta garaipenarekin
itzuli ziren etxera, markagailua
57-73an utziz.
Denboraldia garaipenekin hasi du-
zue.Gustura ezta?
Bigarren postuan goaz, eta lehe-
nengo bi partidak irabaziz hasi
dugu denboraldia. Nahiko garbi
irabazi ditugu bi partidak, alde
handiarekin, eta ondo doa. Hu-
rrengo astean etxean lehenengo
sailkatuaren aurka jokatuko
dugu, eta nik uste dut partida ho-
rrek markatuko duela zein den
gure tokia.

Zein da denboraldiko zuen helbu-
rua?
Gure helburua maila mantentzea
da, eta zenbat eta lehenago parti-
dak irabazi, amaiera lasaiagoa
izango dugu. Aurten hogei taldee-
tatik sei jaitsiko dira mailaz. Hobe
da hasiera ona egitea, zeren etxe-
ko lanak amaieran egin behar ba-
ditugu, estutasunekin gauzak
egitea askoz zailagoa baita.  Igoe-
ra fasean sailkatuz gero, maila
ziurtatua dugu. Baina jaitsiera
multzoan, hamar taldeetatik sei
jaitsiko dira.
Non ikusten duzu taldea?
Mugan gaudela esango nuke. Be-
heko fasean geratzen bagara
nahiko ongi sailkatuko garela
uste dut, eta goran gelditzeko jus-
tu-justu ibiliko gara.
Nola osatu duzue aurtengo taldea?
Lehengo urtetik hiru baja eduki

ditugu. Horien ordez bi gazte sar-
tu dira, eta urte batzuk bigarren
taldean egon eta gero, beterano
bat taldera itzuli da.
Eskualdean jendeak saskibaloia ja-
rraitzen duela uste duzu?
Eskualdean gero eta afizio han-
diagoa dagoela uste dut. Jende
asko etortzen da harmailetara,
eta igandean ere hamabost bat la-
gun joan ziren Lizarrara partida
ikustera. Eta harrobiari begiratu-
ta, ia 200 ume ditugula kontuan
izan da, horiek afizionatu egiten
dira. Beraien lagunekin partidak
ikustera etortzen dira, eta asko
zabaltzen ari dela uste dut.
Gazte mailetan talde pila dituzue
TAKEn.
Lehengo astean hasi ginen saski-
baloi eskolarekin eta 8-12 urte bi-
tarteko 60 umetik gora gerturatu
ziren. Harrobiko taldeetan bai

neska eta mutiletan talde asko di-
tugu. Aurten, nesketan, esatera-
ko, nagusien mailan taldea dugu
lehen aldiz. Neskak indartsu da-
toz, eta jarraitzeko gogoarekin.  
Taldeetako kide guztiak Tolosalde-
koak dira?
Bai, guztiak Tolosaldekoak dira.
Gure taldean mutil bat Beasain-
goa dugu, baina azken finean tal-
dean bere osaba eta bi lehengusu-
rekin jokatzen du eta ez dakit
kanpokoa hartu daitekeen ere.
Harrobiko jendea dugu, eta filoso-
fia bezala ere ez dugu fitxaketak
egitearena. Behetik datorren jen-
dearekin osatuko dugu. Nazional
mailan egoteko aukera badugu
ondo, eta harrobiko jendearen
maila baxuago bada, eta behera-

go egon behar badugu beherago
egongo gara.
Kokatzen laguntzeko: lehen mailan
zaudete baina futbolarekin aldera-
tuta zein maila izango litzateke?
Gure ligan, Gipuzkoaz gain, Ara-
ba, Bizkaia, Nafarroa eta Errioxa
daude. Ez dakit, nik futboleko hi-
rugarren maila batekin edo kon-
paratuko nuke gutxi gorabehera.
Hain gaztea eta entrenatzaile lane-
tan ari zara?
Hau nire hirugarren urtea da. 22
urterekin hartu nuen, eta orain
25 urte ditut.  Urte asko zerama-
tzan aurrekoak eta utzi egin nahi
zuen. Nik neukan titulua hartze-
ko. Esperientzia polita da, hala
ere, haurrak errazagoa motiba-
tzen dituzu helduak baino.

Jon Gonzalez qBidebide Ibiza taldeko entrenatzailea

Hirugarren urtez saskibaloi taldeko entrenatzaile lanetan ari da;
Usabalera gerturatzeko gonbidapenak luzatu ditu, bai saskibaloia
ikustera joateko eta baita jolastu nahi duten haurrentzako ere.

«Taldearen helburua
maila mantentzea da»

HITZA

ralegik bere jokoa egitea lortu
zuen, eta Mikel Idoatek ez zuen
egunik onena izan.  Lau t’erdiko
txapelketako lehen partida nagu-
sitasunez irabazi zuen Ekaitz Sa-
ralegik.

Bigarren partida igandean jo-
katu beharko du, eta oraingoan
Xala lapurtarra izango du aurka-
ri. Eibarko Astelena pilotalekuan
izango da, eta irabazleak, astebu-
ruan, Titin III.aren aurka jokatu
beharko du. Abel Barriola ere
zain dago goiko postuetan. 

Olazabal ere, aurrera 
Mikel Olazabal aresoarra biga-
rren mailako Lau t’erdiko txapel-
keta jokatzen ari da. Asteburuko
partidan Merino  I.aren aurka jo-
katu zuen, eta partida 22 eta 8ko
markagailuarekin amaitu zen.
Markagailuak erakusten duen
moduan, Merino I.ak ez zuen bere
jokorik egin, eta aresoarrak, alde
izan zuen partida osoa. Erraz ira-
bazi zion partida.

Hurrengo norgehiagoka Lemu-
noren aurka jokatu beharko du. 

HITZAk ez du bere gain hartzen
egunkarian adierazitako esa-
nen eta iritzien erantzukizunik.

Asier Imaz Zizurkil

Geldirik egoteko ez daude Muxkil
eta Txindoki tabernetako ardura-
dunak. Elkarlanean kontzertua
antolatu dute, eta Zizurkili ekital-

di alternatibo bat jarri diote ma-
hai gainean: Sabur musika talde-
aren kontzertua. Aukera honi es-
ker, talde donostiarrak bere ma-
keta aurkeztuko du gaur
Zizurkilen, Coser y cantar. Kon-
tzertua Aurrera plazan izango da,
22:30ean. Antolatzaileek, Muxkil
eta Txindoki tabernetako ardura-
dunek, helburua mugimendu
pixka bat sortzea dela aipatu
dute: «Blues edo jazz gauean,
leku faltagatik kontzerturik gabe
gelditu izan gara, ondorioz, elkar-

lanean zerbait egitea pentsatu
dugu». Sabur taldeko kideentzat
«positiboa» da bi tabernarik au-
rrera atera duten ideia: «Guk
gure lana zabaldu nahi dugu, eta
horretarako kontzertuak behar
ditugu. Gure ustez, aurrerapau-
soa da Muxkil eta Txindoki taber-

nek egin dutena; bien artean anto-
latzean gainera, kostu aldetik la-
saiago ibiliko dira». Hortik aurre-
rakoa Sabur taldeko sei kideen es-
kuetan geldituko da giroa
berotzeko ardura: «Gurea folk
rock estiloa dela esango nuke; la-
saia. Maketan zortzi abesti daude,

baina jadanik 20 prestatuak badi-
tugu. Ordu t’erdiko kontzertua
izango da gutxi gorabehera. Jen-
dearentzat zerbait berria izango
da, baino gozatzeko aukera izan-
go dute; inguruko herrietako jen-
dea Aurreran ikustea espero
dugu».

Sabur taldeak
bere maketa
aurkeztuko du
gaur, Zizurkilen 
Herriko Muxkil eta
Txindoki tabernek
antolatu dute gaurko
kontzertua; Aurrera
plazan izango da

Sabur talde donostiarrak kontzertua eskainiko du gaur Zizurkilen, 22:30ean. SABUR-TALDEA.BLOGSPOT.COM


